Utusan Borneo: 24 Oktober 2026
Lelaki tumbuk, hentak muka isteri serta

ugut bunuh mangsa dipenjara 13 bulan

KUCHING: Seorang lelaki
dijatuhi hukuman penjara
13 bulan di Mahkamah
Majistret di sini, semalam
selepas mengaku bersalah
atas dua pertuduhan iaitu
menumbukdan menghentak
muka isterinya menggunakan
lutut, selain mengugut bunuh
mangsa menggunakan sebi-
lah pisau.

Majistret Nureina Syafika
Mohd Najib memerintahkan
Muhammad Zaidi Adruce
Abdullah, 36, untuk dipen-
jara 10 bulan berkuat kuasa
semalam bagi pertuduhan
pertama di bawah Seksyen
506 Kanun Keseksaan iaitu
mengugut bunuh mangsa
berusia 23 tahun menggu-
nakan sebilah pisau.

Bagi pertuduhan kedua di
bawah Seksyen 323 Kanun
Keseksaan iaitu menceder-
akan mangsa sama, Nureina
memerintahkan Muham-
mad Zaidi untuk dipenjara
tiga bulan dan mengarahkan
hukuman penjaraitu berjalan
secara berasingan dengan
pertuduhan pertama.

Mengikut pertuduhan,
kedua-dua kesalahan itu
dilakukan Muhammad Zaidi
terhadap isterinya dalam satu
kejadian pada S Oktober2026,

sekitar jam 12.30 tengah hari
disebuahbiliksewa di Bandar
Baru Samariang di sini.

Fakta kes mendedahkan
pada harikejadian, Muham-
mad Zaidi bertanya kepada
mangsa tentang ke mana dia
hendak pergi dan mangsa
seterusnya memaklumkan
dia hendak pergi bekerja.

Muhammad Zaidi bagaim-
anapun bertindak membal-
ing cerek elektrik dan botol
minuman plastik ke arah
mangsa.

Malah, Muhammad Zaidi
menumbuk serta mengh-
entak muka mangsa meng-
gunakan lututnya, selain
mengeluarkan kata-kata
berbaur ancaman untuk
membunuh mangsa sambil
mengacu sebilah pisau.

Perbuatan MuhammadZa-
idi itu menyebabkan mangsa
berasa takut dan bimbang,
sekali gus mendorongnya
membuat laporan polis yang
membawa kepada penangka-
pan lelakiitupada 19 Oktober
2026.

Pendakwaan dilakukan
oleh. Timbalan Pendakwa
Raya Muhammad Aidil Ak-
malSharidan sementara Mu-
hammad Zaidi tidak diwakili
peguam.



